
MIZO DIASPORA HUB

Ram hrang hranga Mizo pawl hrang hrangte inthlunzawmna tur apps Mizo
Diaspora Hub chu vawiin khan Chief Minister Pu Lalduhoma’n a hawng.

Mizo Diaspora Hub hi khawvel hmun hrang hranga Mizote inthlunzawmna
tura ruahman niin Mizo Diaspora Cell enkawlna hnuaiah a awm dawn a, a tum ber
chu state hrang hrang leh ram hranga zofate inunauna nghet zawk leh inpuih tawn a
awlsam theihna tur a ni.

Mizo Diaspora Cell Chairman Pu Vanlaldina Fanai chuan tun thla tir khan
hriattirna ti chhuakin Mizo Diaspora Hub ah inziak lut theuh turin a ngen thu a sawi
a, tarlan danin he Diaspora Hub hi LushAlITech te nena inremna an ziah anga siam
a nih thu leh hman nghal theiha dahchhuah a ni a. State pawna cheng zofate
inhriatpawhna leh a tul anga intanpuitawnna tur te, sawrkar hmalakna an lo hriat

zung zungna tur leh sawrkara an mamawh an thlen theihna tur a nih thu a tarlang
bawk.

<S>><>
PM DAJGUA

Planning Secretary Pu Lalmalsawma Pachuau in PM DAJGUA chu kalphung
mumal tak nen Mizoramah kalpui ani a ti a, mipui tam thei ang berin a hlawkna an
te theth nan hmun hrang hrangah hmalakna kalpui ani tih a sawi.

Pu Lalmalsawma Pachuau chuan Dharti Aaba Janjatiya Gram Utkarsh
Abhiyan hnuaiah mipui a mamawh tak ten scheme kaltlanga tanpuina an hmuh
theihna tur leh sawrkar laipui atanga hamthatna hrang hrang an hriat ve theihna tur
atana ruahman a ni a ti a, Mizorama sawrkar department 14 chuan hmun hrang
hrangah hna an thawk tih sawiin hmasawnna chak zawka a awm theih nan theithtawp
chauh ani tih a sawi.

Byte : Lalmalsawma Pachuau

DAJGUA Scheme hi hmarchhak bial mipuite hnenah sawrkar laipui atanga
hamthatna hrang hrang a thlen theihna tur leh a chhawrtu mipuite hnena sawrkar
atanga hamthatna an kawtkaia chhawpchhuah a ni a, Mipuiten awlsam taka an
hriatthiam theihna turin IEC Campaign nasa taka neih niin mipuite hnenah engtin
nge hamthatna a thlen dan chhinchhiah vek a ni a, harsatna awm chu tarlan niin a
chinfel dan ngaihtuah chu a tum ber a ni.



PM-DAJGUA hi Ministry 17 laiin hmarchhak bial mipui khawsak dinhmun
siamthat a, chawikan an ngaihna laiah sawrkar nen thawhhona tur scheme a ni a,
India ram chhunga district 549, block 2911 leh Khaw 63,843 chhunga tribal mi
vaibelchhe 5.38 huamin Mizoramah pawh khaw 383-ah hman a ni.

S>>
DRUGS SEIZED

Central YMA chuan kar hmasa chhung khan Heroin hawng 20 an man a, hemi
kathhnawihah hian mi 67 man an ni bawk.

Central YMA hnuaia CADS chuan July ni 12 leh July ni 18 inkar khan No. 4
: Hawng - 20, Tictac bur — 103, damdawi thahnem tak bakah Ganja kg 2 leh gram
800 bakah Ruihhlo kaihhnawihah hian mi 67 an man tel a, Excise and Narcotics
kutah mi 2 hlan an ni a, Counselling class kal mi 63 an awm bawk.

S>>
JCSM PRESS CONFERENCE

Joint Civil Society of Mizoram (JCSM) chuan Kawnpui leh Sairang inkar
kawng chhe lai chu tawi te anih thu sawiin rang taka siam turin NHIDCL an phut
thu leh darkar 48 an ngaihchan dawn thu an sawi.

JCSM hotute chuan Aizawl Press Club-a chanchinbumite an kawmnaah he
thu hi sawiin kawng chhe zual lai chu kilometre khat pawh tlinglo nia an ngaih chu
rang taka siam turin NHIDCL an phut an ti a, tun dinhmunah NHIDCL in a hmuna
khawl an chhawp ¢ kawng chhe siam tur niloin lirthei tang hnuk chhuak tur a nih thu
an sawl a ni.

Byte of Dr Vanlalsiama Chhangte......

JCSM chuan kawngchhia avanga lirthei lian tangkhangin nasa takin
Khamrang khaw mipuite tan harsatna a siam thu an sawi a. Lirthei a tangkhang zel
a nith chuan Khamrang khua leh a chhehvel bakah truck khalhtute ei tur leh mamawh
ngaihtuahsak thuai a tul thu an sawi a. NHIDCL chu darkar 48 an ngaihchan dawn
thu leh hemi hnuah hian hnatlang pui an koh mai theih thu leh an la ngaihtuah that
leh dawn thu an sawi a ni.

Mizoram chhunga kawngchhe kaithhnawihah Hachhek Constituency Maxi
Cab Welfare pawhin, Tuidam to Darlak, Sabual lui lam kawng chu siamthat a nih
hma chu Nilaini atanga tiam chin awm lovin an service dawn lo rih tih an sawi a.
Kawng chhia bakah hian Oil Tanker te an nawrh avangin Oil lamah harsatna a awm
avang te, motor lian Balu phur leh adangte an tlan reng avangin kawngpui chu
passenger leh motor tan a him tawk loh avangin an ding rih dawn tih an sawi a.
Siamthat a nih veleh an service leh ang tih an sawi a ni.

Kawng chhiat vanga Tuialhthei phurte an tlanloh avangin, Lawngtlai District
ah chuan Petrol leh Diesel ah harsatna a thlenloh nan DCSO Pu Lianchhuma
Chinzah chuan Tuialhthei pekchhuah zat tur bituk a siam a ni.

S>>
AIR NEWS ON SOCIAL MEDIA



Chanchinthar hi Akashvani Aizawl atanga puan a ni a. AIR News Aizawl
Youtube Channel, All India Radio News Aizawl Facebook page leh
newsonair.gov.in ah te chanchinthar hi ngaihthlak leh chhiar theih a dah a ni.

Zanin dar 6 leh a chanve-ah Chanchinthar puan leh a ni ang.

S>>
PARLIAMENT MONSOON SESSION

Vawiin atangin Parliament Fur Thutkhawm tan a ni.

Parliament Fur Thutkhawm hi vawiin atanga August ni 21 thleng neih a ni
dawn a. Parliamentary Affairs Minister Kiren Rijiju chuan parliament thutkhawm a
sawiho tur leh hmalakna tur hrang hrangah sorkar a inpeih thu a sawi.

Session chhung hian bill hrang hrang 17 sawiho a ni dawn a, heng bakah hian
dan siam tur pawimawh - Jan Vishwas (Admentment of Provisions) Bill 2025,
National Sports Governance Bill 2025 leh Merchant Shipping Bill 2025 te ngaihtuah

ho a ni ang.

